
Im August wenn s woarm iss in Worfelle, ehr liewe Leit,
do merkt mer es Rimmt wirrer die Kerwezeit.

Unn kaum zu glawwe awwer woahr,

Mer feiern die Kerb ess zwoanischste Joahr

Die Kerweborsch woarn schunn Monate zuvor total verriggt,
~Hoffentlich hoann mer desjoahr mim Wedder aach Glick!"
Den eh famos Kerb soll des zwoansischtste Jubildaum wern,
Monate loang zermartert mer sich soi Hern.

Woas mache mer fier en Gag, woas spelt ver eh Band,

isch koann eisch soache, woas soin moi Buwe gerennt!
Awwer jetz iss es soweit, Kerwesunndoach, vor all dene Leit,
kimmt ver misch als Kerwevadder moi gross Zeit.

Eh bissfe mulmisch iss mer 's jetz schunn,

hoffentlich fall isch vor ‘Uffreschung net um.

Doch bevor isch eisch de Kerwespruch du kund,

singe jetz all zoamme , Die Worfeller Kerb iss do!” in dieser Rund!

Es soin wirrer eh paar Bosse seit de letzte Kevb im Ort bassiert,
unn die evzdhl isch eisch jetz unscheniert.

Do soin mutische Helde, hiibsche Fraue un zwaa Unglicksroawe,
die wern sich noach dem Spruch glaab isch oigroawe.

Doch bevor s los geht seit so gut unn dut misch net hetze,
muss isch moi Kehl noch eh moal mim kiehle Kerwewoi benetze!

Y

Das unser Jungs vun de Feiewehr, soin schwer uff zack,

wisse mer all, doann bei dene werd noch rischtisch oahgepackt!

So iss es bassiert das oaner vun dene aus em Schloaf gerisse,

unn als komischer Held in unsern Kerwespruch hoat nei kumme misse.

Goar net loang her noch zu frieher Stund,

lag de Kai im Bett unn schlief sich gesund.

Eh hart Spdtschicht hoat er zuvor uff de Arweit geschafft,
ihm fehlt sogar zum Uffstehe noch die nitische Kraft.

Doch uff de Gass hert de Kai wie oahner ,Hilfe Feuer” schreit,
De Kai hippt aus em Bett eraus unn steht sofort bereit.
Schnell rennt de Kai oans Fenster um zu gugge woas brennt,
do sieht er wie oaner um soi brennend Auto rumrennt!

Net loang gezogert hippt de Kai in de Keller,

schnabbt de Feierlescher unn werd als schneller.

Oam Feier oankumme werd gelescht wie en wilde Stier,
awwer ehrjendwie werds em Kai eh bissje Frisch hier.

Egal aach wenn's eh bissje Kalt werd unn meyr friert,

es werd weider gelescht bevor des Auto noch explodiert.

Die Siven im Ort heilt unn de Kai iss verziggt,

denn als Feierwehrmoann waas er das glei Verstdrkung oahriggt.

Doch woas soi Kamerade am Broandort dun erspdhe,
kRoann vun dene uff oahhieb koaner verstehe.

Woas iss doann mim Kai (os iss der noch zu redde,

der dut jo in de Unnerhos ums brennende Auto rum steppe!

De Feierlescher in de Hoand koa Schuh nur Schlabbe,

de Bauch hingt aus em T-Shirt woas macht doann der Dabbes?
Vor lauder Feier hoat unsern Kai nett registriert,

doas ehr mim Feierlescher in Unnerwdsch uff die Gass spaziert.

Doch oans will isch eisch soache ehr liewe Leit,
unsern Kai iss zum [Osche Allzeit bereit!

Egal ob des eh Feier iss oder soin eischene Broand,
woanns ums Lesche geht kimmt de Kai glei geroannt!

Unn so Leit brauch mer bei de Kerweborsch unn de Feierwehr,
do soin die Feier glei aus unn die Gldser soin leer!

Zum Abschluss kriegt de Kai aach oaner gesunge,
drum singt er jetz moal all mit aus voller Lunge!
Es Liedsche ver de Kai wie koanns oannerst soi,
haast desjoahr ,Es gibt kein Bier auf Hawaii!”

27

Isch waas nett ob s eisch aach so geht,

noach em schaffe Sunne, doafier iss es drausse zu spdt
Doch gibt s jetz in unsern Ort Gott sei Doank,

en Friseersalong mit Sunneboank!

Un bei dem Salong mer glaabt des kaum,
guckt mer dovchs Schaufenster in de Raum.
Awwer damit do koaner spoanne koann,
hawwe die Besitzer en Rollo drohgedoan.

So iss es nodisch bevor mer sunne geht,

das mer de Schalder ver de Rollo umlegt.

Doch im Tifer des Gefechts unn vor lauder Freid,
Vergesse des ab unn zu moal eh poar Leit.

Also iss es schunn eh paar Moal geschehje,

das do die Doame die Sunne de Rolloschalter hoann nett gesehje!
Die hoann doann in ihrer volle Pracht,

sich quasi direkt uff em Rote Platz naggisch gemacht!

Die Pasoante beim oihkaafe uff de Piste,

doachte es gibt jetz in Worfelle eh Camp fer Nudiste.
Doch schlimm muss des nett unbedingt soi,
demndchst verkaaf isch do Gldserweis de Kerwewoi!

Do kenne die Leit doann beim Gugge woas Trinke,

unn vielleicht dun die Doame vorm Sunne moal winke!
Uff alle Fall iss des eh bereischerung fers goanze Ort,
un isch bin mer sicher do rennt koaner mer fort!

’(f

Unn deshalb singe mer jetz: ,Heit geh ‘mer wirrer gar nett meh....

Noach dem goanze Stress vum Lese wie koanns oannerst soi,
brauch isch erst nochefmoal en Schlick vum Kerwewoti!

EX
Es bassiern ja veel Unfdll wihrend de Fassenacht,
doch woas isch jetz berischt iss die wahre Pracht.
So woars aach in Worfelle Samsdoachs am Narremarkt,
Das oaner die Maren zum Doanze hoat gepackt.

De Christoph wollt moal eh flott Sohl uff die Doanzfldsch leje,
unn rucki zucki woar des Unglick geschehje.

De Ker( hoat gedoanzt wie de Lump oam Stecke,

die Maren musst sich beim Doanze goanz scheh recke.

Eh Piruette hier en Wechselschritt do,

Beim Doanze erveischt de Christoph Tempo Hunnert und zwo.
De Christoph doanzt mit einer unglaublichen Frische,

doch uff oahmoal haot die Maren goanz laut geRrische.

»Her uff isch glaab du bist verrickt!”

“Bei de letzde Drehung hoast de moi Hoand umgeknickt”.
De Christoph denkt so schlimm koanns nett soi,

»Kumm mer trinke erst ehmoal en scheene Woil”

Awwer die Maren rennt direkt aus em Saal eraus,
hippt ins Auto unn fdihrt ins Gerer Kroankehaus.
Noach em Ronsche wusst mer schnell bescheid,

bis die Hoand wirrer fit iss des dauert soi Zeit.

De Middelthoandknoche hoat er rer vernischt,
ja ja de Christoph doanzt hoalt bis es brischt.
Sechs Woche unn linger war die Maren lediert,
de Christoph hoat sich goanz scheh scheniert.

Doch am Ende heilt alles selbst so en Knoche,
selbst wenn der iss eh paar Moal gebroche.
Christoph du waast fer die Zukunft bescheid,
Doanze mit dir des bringt nur Leid.

Also loass unser Mddscher in Worfelle besser gehje,

cann de Sektbar koann mer oann Fassenoacht ah scheh stehje.
Unn fer die Maren des oarme Pflinzje,

singe mer jetz: ,Heile heile Gdnsje...!I"

So en Spruch zu verlise des strengt goanz schee oah,
Isch glaab isch muss nocheimoal oan de Kerwewoi droah.

Ex
Wer in de Summerzeit will weg aus unserm Ort,
Fdhrt oam beste uff de Fluchhaafe un fliehd fort.
So war s aach de Gedoanke vun zwaa Worfeller Recke,
Die ehr Fies wollte oam Ballermoann vun sich strecke.

Oawends bevor mev fliehd muss mer noch moal schee oaner brenne,
Bevor mer oan de Froankforter Fluchhaafe dut renne.

Net loang geschwetzt, jetz geht s in die Kneip,

Do hogge bestimmt vun de Clique eh poar Leit.

In froher Runde zu spdterer Stund,

Woarn doann die beide Tobi's goanz schee rund.
“Jetz awwer ins Belt, de Fliejer geht glei,

“Du waast Bescheid, ich holl disch um drei!”

Dem Tobi, der in Kloa Gere wohnt, woars goanz schee iiwwel,
Denkt sich schun uff em hoamweyg, “Isch brauch en Kiiwwell”
Dehoam oahkumme rennt er glei ins Boad enoi,

dut reiern aus vollem Hals unn alles vorbei

Doch woas macht er denoach, de alde Watz,

Hippt in soi Bett mit em riese Satz!

Im Boad ldsst er den goanze Broambes liehje,

Unn dut sich mojends still unn hoimlisch noach Mallorca verziehje!

Doch es beste kimmt jetz noch ehr liewe Leit,

Macht eisch schunn eh moal uff woas eklisches bereit.
Im Hause Kuhne doann zu frieher Stund,

Dreht em Tobi soiner Mudder ehrn Freund soi Rund.

Der laaft Barfuss vum Schloafzimmer ins Boad eroi,
Unn dabbt midde ins gespuckte vum Tobi enoi.

Wie s dem Moann erging isch koanns gut verstehje,
Der musst uff oahhieb aach en Bruch dezu lehje.

Die leidtragende awwer in der goanze Geschischt,

Iss em Tobi Kuhne soi Mudder, weil die de Kroam wegwischt!
Tobi loass der oans moal jetz soache du Glowe,

Wenn du hoamkumme wdahrst Adtt isch der oah geschobe.

Den wen mer wo hie spuckt muss mer s aach wegbuzze,
Sonst kimmt mer in de Stall zu de oannern Wuzze.

Unn ver de Tobi singe mer das er 's all wisst,

“Unn also eh moal gesoffe unn also eh moal gepisst!”

So ehr liewe Leit fer des Joahr iss es wirrer genuch,

Des woar unsern 2002 ev Kerwespruch!

Isch hoff er hoat eisch eh bissje gefalle,

Unn hoffendlich konnt ehr n verstehije trotz moim Gelalle.

Awwer die Kerb die es noch net rum,

Die Kerweborsch die Falle noch net um.

Glei gibt ‘s eh Platzkunzert vum Speelmoannszuch,
Die freue sisch schunn uff eiern Besuch.

Eh Kerwespeel gibt s vor de Feierwehr,

Oder vum Fass eh Riehl Gloas Grohe Bier.

Isch glaab ab sechs eh Oldie-Kunzert vorm Bebob,
Do werd de Kerwesunndoach bestimmt noch top!

Doch bevor mer jetz all unsern Weg dun gehje,

Bleibt ehr mer erst eimoal noch eh poar Minute stehje.
Doann erst werd jetz nochehmoal gesunge aus vollem Munde,
“Die Worfeller Kevb iss do...!” In dieser super Runde.

Barbara Bebiolka

~ NeustraBe 31a

. 64572 Biittelborn

TS Tolefon 06152/2756
- Telefax 06152/83978

